Ме́сяца  ноября  в  22-й  де́нь.

Свята́го  апо́стола  Филимо́на,  и  и́же  с  ни́м.
На Господи воззвах Сла́ва, Введения ,  гла́с  1:

Да ра=дуется днесь небо свы=ше,/ и о=блацы весе=лие да кропя=т,/ о зело= пресла=вных вели=чиих Бога на=шего:/ се бо Дверь на восто=ки зря=щая,/ ро=ждшися от непло=дове безпло=дныя/ по обетова=нию,/ и Богу освя=щена бы=вши в жили=ще,/ днесь в храм, яко непоро=чное приноше=ние приво=дится,/ да радуется Давид бряца=я в гу=сли:/ приведу=тся, рече=, Царю де=вы в след Ея=,/ бли=жняя Ея при​веду=тся внутрь ски=нии Божия,/ внутрь очисти=​лища Его,/ воспита=тися в жили=ще,/ прежде век от Отца нетле=нно Ро=ждшагося,// во спасение душ наших.

На  стихо́вне  Слава, и ныне, глас 2:

Днесь в храм приводится Всенепоро=чная Дева,/ во Оби=телище Всецаря= Бога,/ и всея= жизни нашея Пита=теля:/ днесь Чисте=йшая свя=тыня,/ яко триле=тствующая ю=ница,/ во святая святых вво=дится./ Той возопии=м, яко А=нгел:// ра=дуйся, Еди=на в жена=х Благослове=нная.
Тропарь Введения, глас 4:

Днесь благоволе=ния Божия предображе=ние,/ и челове=ков спасе=ния пропове=дание,/ в храме Бо=жии я=сно Дева явля=ется,/ и Христа= всем предвозвеща=ет./ Той и мы велегла=сно возопии=м:/ радуйся\ смотре=ния Зижди=телева исполне=ние.

Тропа́рь  апо́столов,  гла́с  3:

Апо́столи  святи́и,/  моли́те  Ми́лостиваго  Бо́га,/  да  прегреше́ний  оставле́ние\  пода́ст  душа́м  на́шим.

Конда́к  апостолов,  гла́с  2:
Я́ко  зве́зды  всесве́тлыя  просвеща́ющия  концы́,/  апо́столы  Христо́вы  восхва́лим,/  Филимо́на  сла́внаго,  и  Архи́ппа  свяще́ннаго,/  и  Они́сима,  и  Ма́рка  и  Аполло́са,/  с  ни́миже  и  Апфи́ю  всему́друю,  вопию́ще:\  моли́те  непреста́нно  о  все́х  на́с.

Кондак Введения, глас 4:

Пречи=стый Храм Спасов,/ многоце=нный черто=г и Де=ва,/ свяще=нное сокро=вище сла=вы Бо=жия,/ дне=сь вво=дится в дом Госпо=день, благода=ть совводя=щи,/ я=же в Ду=се Боже=ственном,/ Юже воспева=ют А=нгели Бо=жии:\ Сия= есть селе=ние небе=сное.

